
गणित के लिए कॉमन कोर स्‍टेट स्टैंडर्ड की मुख्‍य विशेषताएं 

कॉमन कोर स्‍टेट स्टैंडर्ड (CCSS) यह परिभाषित करते हैं कि छात्रों को गणित के अध्‍ययन में क्‍या समझना चाहिए और क्‍या करने में सक्षम होना चाहिए। गणित के लिए CCSS में निपुणता प्राप्‍त करने वाले छात्र कालेज स्‍तरीय पाठ्यक्रमों के लिए तैयार हो जाएंगे और आज के कार्य माहौल में सफल होने के लिए आवश्‍यक कौशलों को हासिल करेंगे।  

CCSS में मानकों का एक केन्‍द्रित और सुसंगत सेट शामिल है जो छात्रों को शुरूआती ग्रेडों में पढ़ाए जाने वाले विषयों में दक्षता हासिल करने का अवसर प्रदान करते हैं और आगामी वर्षों में और अधिक दक्षता हासिल करते जाते हैं। बाद के वर्षों में और अधिक उन्‍नत गणित पढ़ने के लिए आवश्‍यक केन्द्रीय अवधारणाओं पर ध्‍यान केन्द्रित करने से छात्रों को गहन समझ प्राप्‍त होती है।  
किंडरगार्टन से लेकर ग्रेड आठ तक की कक्षाओं को ग्रेड स्‍तर के अनुसार समूहीकृत किया गया है और इन्‍हें क्षेत्रों (डोमेन) में व्‍यवस्थित किया जाता है जो ग्रेड के अनुसार थोड़े अलग होते हैं। हाई स्‍कूल मानकों को अवधारणात्‍मक श्रेणियों में वर्गीकृत किया गया है। इस प्रकार का एक पाठ्यक्रम जिसे आठवीं  कक्षा अथवा हाई स्‍कूल में प्रस्तुत किया जा सकता है और CCSS में शामिल किया गया है वह बीज गणित 1 है। इसके अलावा, CCSS में एडवान्‍स्‍ड पाठ्यक्रमों के लिए मानक शामिल हैं जिनमें कैल्‍क्‍यूलस और एडवान्‍स्‍ड प्‍लेसमेंट प्रोबेबिलिटी और स्टेटिस्टिक्स शामिल हैं; हाई स्‍कूल में छात्रों को इस प्रकार के एडवान्‍स्‍ड पाठ्यक्रम के लिए तैयार करने हेतु जो स्टैंडर्ड हैं उन्‍हें जमा (+) के संकेत से दर्शाया जाता है। इन मानकों में एकीकृत स्‍टैंडर्ड फॉर मैथमेटिकल प्रैक्टिस शामिल है जिनमें कौशलों और प्रक्रियाओं के एक सेट का वर्णन भी शामिल है जिसे गणित के अध्‍ययन के एक भाग के रूप में सभी छात्रों को विकसित करना चाहिए। 
किंडरगार्टन से लेकर ग्रेड आठ तक ग्रेड-स्‍तरीय मानक: डोमेन 
गिनती और गणनीयता (CC), ऑपरेशन और बीचगणितीय सोच (OA), बेस टेन में नंबर और ऑपरेशन (NBT), नंबर और ऑपरेशन – भिन्‍न (NF), अनुपात और समानुपात, संबंध (RP), संख्‍या पद्धति (NS), मापन और आंकड़े (MD), एक्‍सप्रेशन्‍स और इक्‍वेशन्‍स (EE), फंक्‍शन (F), ज्‍यामिती (G), और स्‍टेटिस्टिक्‍स और प्रोबेबिलिटी (SP)। 
हाई स्‍कूल मानक: अवधारणात्‍मक श्रेणियां  

संख्‍या और मात्रा (N), बीज गणित (A), फंक्‍शन (F), मॉडलिंग ((), ज्‍यामिति (G), और स्‍टेटिस्टिक्‍स और प्रोबेबिलिटी (S).

गणित के लिए कॉमन कोर स्‍टेट मानक 
शुरूआती ग्रेडों में अंक गणित और पूर्णांकों के लिए निपुणता पर ध्‍यान केन्द्रित करना
किंडरगार्टन से लेकर ग्रेड पांच तक के स्टैंडर्ड छात्रों को पूर्णांक अंक गणित (जमा, घटा, गुणा और भाग), भिन्‍न, और दशमलव में ठोस आधार प्रदान करते हैं। इन कौशलों में निपुणता प्राप्‍त करना छात्रों को बाद के ग्रेडों में और अधिक उन्‍नत अवधारणाओं और प्रक्रियाओं को सीखने के लिए तैयार करता है। CCSS छात्रों को समय देकर प्रक्रियात्‍मक प्रवाह और अवधारणात्‍मक समझ विकसित कराकर विषय में निपुणता हासिल कराता है। पूर्णांक को शामिल करते हुए आरंभिक गणित में कौशल प्राप्‍त करने वाले छात्र और अधिक कौशलों और एल्गोरिदम पर ध्यान केन्‍द्रित करने में बेहतर तरीके से सक्षम होंगे। मानकों के प्रतिनिधि नमूनों में शामिल हैं:
· K.OA.2 – शब्‍द समस्‍याओं की जमा और घटा का हल निकालना, और 10 तक की संख्‍याओं के बीच जमा और घटा करना उदाहरण के लिए समस्‍या को प्रदर्शित करने के लिए वस्‍तुओं अथवा ड्राइंग का प्रयोग करके। 
· 2.NBT.7 – ठोस मॉडल अथवा ड्राइंग और स्‍थानीय मान पर आधारित रणनीतियों, ऑपरेशन्‍स के गुणों और/अथवा जमा और घटा के बीच के संबंध का प्रयोग करके 1000 तक जोड़ और घटा करना; रणनीति को किसी लिखित रणनीति से जोड़ना। यह समझना कि तीन अंकों की संख्‍याओं को जोड़ने अथवा घटाने में सैकड़ा में सैकड़ा, दहाई में दहाई, इकाई में इकाई जोड़ना अथवा घटाना होता है; और कई बार दहाई में जोड़ना अथवा घटाना अनिवार्य होता है।    
· 3.OA.7 – गुणा और भाग के बीच संबंधों की रणनीति का प्रयोग करते हुए (उदाहरण के लिए यह जानते हुए कि 8 x 5 = 40 है, यह जानना कि 40 ÷ 5 = 8 होता है) अथवा ऑपरेशन्‍स के गुणों का प्रयोग करते हुए 100 तक सरलता से गुणा करना और भाग देना। ग्रेड तीन के अंत तक, दो एक-अंकीय संख्‍याओं के सभी गुणनफल को जानना। 
· 4.NBT.6 – स्‍थानीय मान पर आधारित रणनीतियों, ऑपरेशन्‍स के गुणों और/अथवा गुणा और भाग के बीच के संबंधों का प्रयोग करते हुए चार अंकों के भाज्‍य और एक अंक के भाजक के लिए पूर्णांक भागफल और शेषफल का पता लगाना। समीकरणों, आयताकार सारणियों और/अथवा एरिया मॉडल का प्रयोग करके गणनाओं को प्रदर्शित करना और उनकी व्‍याख्‍या करना। 
भिन्‍नों और दशमलव में निपुणता 
बीज गणित में सफल होने के लिए छात्रों को भिन्‍नों का अवधारणात्‍मक और प्रक्रियात्‍मक ज्ञान होना आवश्‍यक है। ग्रेड तीन में, छात्रों में संख्‍याओं के रूप में भिन्‍नों की समझ विकसित होने लगती है और वे भिन्‍नों को एक संख्‍या रेखा आरेख पर प्रदर्शित करने लगते हैं। भिन्‍नों की जमा और घटा ग्रेड चार में शुरू की जाती है और ग्रेड पांच में इनकी गुणा और भाग शुरू की जाती है। ग्रेड छह और सात में भिन्‍नों के साथ और अधिक कार्य किया जाता है और रैशनल नंबर और आनुपातिक संबंधों के संबंध में अवधारणा विकसित की जाती है। मानकों के एक प्रतिनिधि नमूने में शामिल हैं: 
· 3.NF.2.a – एक भिन्‍न 1/b को b समान भागों में पूर्ण और विभाजित करके 0 से 1 के अंतराल द्वारा परिभाषित करते हुए संख्‍या रेखा आरेख पर प्रदर्शित करना। यह पता लगाना कि प्रत्‍येक भाग का आकार 1/b है और 0 पर स्थित अंतिम बिंदु संख्‍या 1/b को संख्‍या रेखा पर प्र‍दर्शित करता है।
· 4.NF.3.d – भिन्‍नों के जोड़ और घटा को शामिल करते हुए शब्‍द समस्‍याओं को हल करना, एक ही पूर्ण संख्‍या का संदर्भ लेते हुए और एक ही हर को लेकर उदाहरण के लिए समस्‍या को प्रदर्शित करने के लिए दृश्‍य भिन्‍न मॉडलों और समीकरणों का प्रयोग करके।
· 5.NF.2 – भिन्‍नों के जोड़ और घटा को शामिल करते हुए शब्‍द समस्‍याओं को हल करना, एक ही पूर्ण संख्‍या का संदर्भ लेते हुए और अलग-अलग हर को लेकर उदाहरण के लिए समस्‍या को प्रदर्शित करने के लिए दृश्‍य भिन्न मॉडलों और समीकरणों का प्रयोग करके। मानसिक रूप से आकलन लगाने के लिए भिन्‍नों की बेंचमार्क भिन्‍न और भिन्‍न की नंबर ज्ञान का प्रयोग करना और उत्तरों की तर्कसंगतता का मूल्‍यांकन करना। उदाहरण के लिए, यह देखकर कि 3/7 < ½ है, एक गलत परिणाम 2/5+ 1/2 = 3/7 को पहचानना। 
· 5.NBT.7 – ठोस मॉडल अथवा ड्राइंग, स्‍थानीय मान पर आधारित रणनीतियों और/अथवा जमा और घटा के बीच के संबंध का प्रयोग करके दशमलव के दशवें स्‍थान तक जोड़, घटा, गुणा और भाग करना; रणनीति को किसी लिखित रणनीति से जोड़ना और प्रयोग किए गए तर्क को स्‍पष्‍ट करना। 
· 7.NS.2.c – रैशनल नम्‍बरों को गुणा और भाग करने के लिए ऑपरेशन्‍स की विशेषताओं का प्रयोग करना। 
· 7.RP.3 – बहुचरणीय अनुपात और प्रतिशत की समस्‍याओं का हल निकालने के लिए आनुपातिक संबंधों का प्रयोग करना। उदाहरण: साधारण ब्‍याज, कर, मार्कअप्‍स और मार्कडाउन्‍स, ग्रेच्युटी और कमीशन, शुल्‍क, प्रतिशत घटत और बढ़त, प्रतिशत त्रुटि।
ग्रेड आठ तक बीजगणित के लिए तैयारी और ग्रेड आठ के स्‍थापित मानक 
CCSS इस लक्ष्‍य के अनुरूप हैं कि सभी छात्र बीज गणित 1 में सफल होने चाहिए। जो छात्र ग्रेड सात तक विषय-वस्‍तु और कौशल में निपुणता हासिल कर लेते हैं वे ग्रेड आठ में बीज गणित के लिए अच्‍छी तरह से तैयार रहेंगे। इस बात को ध्‍यान में रखते हुए कि सभी छात्रों को गणित का अपना अध्‍ययन जारी रखना चाहिए, CCSS छात्रों को ग्रेड मानक में लेकर जाता है जो उन्‍हें बीज गणित 1 सहित उच्‍चतर गणित के लिए तैयार करता है। 
मॉडलिंग का प्रयोग करते हुए वास्‍तविक दुनिया में अनुप्रयोग 
सभी मानकों के दौरान छात्र दैनिक जीवन में, समाज में और कार्यस्‍थल में उत्‍पन्‍न होने वाली समस्‍याओं के लिए सीखे गए गणित का प्रयोग करते हैं। स्‍टैंडर्ड फॉर मैथमेटिकल प्रैक्टिस इस कौशल पर बल देता है और गणित का प्रयोग करते हुए वास्‍तविक दुनिया की स्थिति की मॉडलिंग के लिए विशिष्‍ट सुझाव प्रदान करता है। हाई स्‍कूल स्‍टैंडर्ड अन्‍य अवधारणात्‍मक श्रेणियों में मॉडलिंग स्‍टैंडर्ड को शामिल करते हैं; इन स्‍टैंडर्ड को एक स्‍टार (() संकेत द्वारा पहचाना जाता है। स्‍टैंडर्ड के एक प्रतिनिधि नमूने में शामिल हैं:
· 3.MD.8 – बहुभुजों की परिधि को शामिल करके वास्‍तविक दुनिया और गणितीय समस्‍याओं को हल करना, जिसमें शामिल है भुजा की लंबाई दिए होने पर परिधि का पता करना, अज्ञात भुजा की लंबाई का पता लगाना, और समान परिधि भिन्‍न क्षेत्रफल अथवा समान क्षेत्रफल और भिन्‍न परिधि की आयतें दर्शाना।  
· F-IF.5 – किसी फंक्शन के डोमेन को इसके ग्राफ से जोड़ना और जहां लागू हो, इसे इसके संख्‍यात्‍मक संबंध से जोड़ना। उदाहरण के लिए यदि फंक्‍शन h(n) किसी कंपनी में n इंजनों को असेम्‍बल करने के लिए लगने वाले व्‍यक्ति-घंटों की संख्‍या को प्रदर्शित करता है तो धनात्‍मक संख्‍या इस फंक्शन के लिए उपयुक्‍त डोमेन होगी।(
· G-MG – डिजाइन समस्‍या को हल करने के लिए ज्‍यामिति विधि का प्रयोग करना (उदाहरण के लिए भौतिक बाधाओं को हल करने अथवा लागत को कम करने के लिए किसी वस्‍तु अथवा ढांचे का डिजाइन तैयार करना; अनुपात पर आधारित टायपोग्राफिक ग्रिड पर कार्य करना)। (
· S-MD.5.b – प्रत्याशित मानों के आधार पर रणनीतियों का मूल्यांकन और तुलना करना। उदाहरण के लिए, विभिन्न लेकिन तर्कसंगत, छोटी या बड़ी दुर्घटना की संभावना का प्रयोग करते हुए उच्च-कटौती बनाम निम्न कटौती ऑटोमोबाइल बीमा पॉलिसी की तुलना करना।[image: image1.jpg]

